
	క.	
శ్రీ రమణీమణిహారవి, హారాంకితబాహుమధ్య యానతి వైరి

క్ష్మారమణభరణకరుణా, పారంగత తమ్మవిభునిబసవకుమారా.



	 1







	వ.	
అవధరింపు మక్కుమారులు సుహృల్లాభం బనియెడుద్వితీయతంత్రం బెఱిగింపు

మనిన విష్ణుశర్మ యిట్లనియె.



	 2







	గీ.	
సాధనంబులు నర్థసంచయము లేక, బుద్ధిమంతులు తమలోనఁ బొందు చేసి

వలయుకార్యంబు లొనరింపఁ దలఁతు రెందుఁ గాక కచ్ఛప మృగ మూషికములరీతి.



	 3







	వ.	
అది యెట్లంటేని.



	 4







	సీ.	
మహికి నలంకారమండనం బై యొప్పు, మహిలాపురప్రాంతగహనభూమిఁ

బొలుపొందుశాల్మలీభూజంబుపై లఘు, పతనుఁ డన్ వాయసపతి వసించు

నమ్మహీజముక్రింది కంతట లుబ్ధకుఁ, డరుగుదెంచినఁ గాక మాత్మఁ దలఁకి

దండధరప్రతిముండు వీఁ డిచటికి, నేమి కారణమున నేఁగుదెంచె



	 







	గీ.	
నుండఁ గొఱగాదు దుర్జనుఁ డున్నచోట,నట్టు గాకయు నా కింటి కరుగవలయు

నిచటఁ బ్రొద్దయ్యె నిలువంగ నేల యనుచుఁ, జూచుచుండంగ నాచెట్టుచుట్టుఁ దిరుగ.



	 5







	క.	
వల వైచి క్రింద ధ్యానం, బలికి నిగూఢంబు గాఁగ నవ్వలిపొదలో

దల దూఱిచి దృఢదృష్టిం, దొలఁగక కనుఁగొనుచు నుండ దూరమునందున్.



	 6







	క.	
కనుఁగొని చిత్రగ్రీవుం, డనఁ బరఁగకపోతభర్త యాధాన్యములం

దిన మనసు పెట్టి తనబల, మును దానును వాలి జాలమునఁ దగులుటయున్.



	 7







	వ.	
ఇట్లు కాలపాశబద్ధుండునుంబోలెఁ జిత్రగ్రీవుండు సపరివారంబుగా నవ్వలం

దగులువడినం జూచి ప్రహరోత్కర్షంబునం బొదలి లుబ్ధకుండు కదియం జను

నంతకుమున్న చిత్రగ్రీవుం డనుచరవర్గంబున కిట్లనియె.



	 8







	సీ.	
ఉదరాగ్నిబాధల నొడ లెఱుంగమిఁ జేసి, తడఁబడఁ బడితి మిందఱము వలను

మనకు నాపద దీర్ప మఱి యెవ్వ రున్నారు వెలయ నేఁ జెప్పెడు వెరవు వినుఁడు

పురుడించి మన మొక్కపూఁపున వల యెత్తి, గగనభాగమునకు నెగసి చనిన

నిప్పు డీయొప్పమి దప్పు నవ్వలఁ బోవ, వల పాయుటకు నొండువలను గలుగు

		 ఈ పేజీలో చివరి మార్పు 17 మార్చి 2023న 04:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

